Аралашуның бер төре – “Фикердәшләр” мәгълүмати-методик мәйданчык
Кеше яшәү дәверендә башкалар белән аралашуга мохтаҗ булып яши. Аңа үз үз фикерләрен, теләкләрен, ниятләрен башкаларга җиткерергә, алар белән киңәшергә кирәк. 
          Белем бирү системасында эшләүче һәр педагогның төп максаты - укучыларны аралашырга, тыңлап аңларга, укырга һәм язарга өйрәтү. Ааралашуның иң киң таралган формасы – ул диалогик сөйләм. Диалогик сөйләмне төп һәм әйдәп баручы төр дип атый алабыз. Ни өчен шулай? Беренчедән, сөйләмнең башка формалары белән чагыштырганда, диалог киңрәк таралган. Икенчедән, аның өстенлекләре дә байтак: ул гадирәк һәм кыскарак төзелә, аның составында күнегелгән сүзтезмәләр һәм калыплар бар, шуның нәтиҗәсендә аны үзләштерү дә җайлырак. Диалогик сөйләм эчтәлеге укучының көндәлек тормыш шартларына, балалар белән вакыйгаларга якын булуы шарт. 

Ә белем бирү өлкәсе аралашу системасына нигезләнеп, укыту һәм тәрбия проблемаларын хәл итә. Ул педагогикада үзәк проблемаларның берсе булып санала, чөнки нәкъ менә аралашу укучыга интеллектуаль яктан үсү өчен гаять зур мөмкинелекләр бирә. Укучы мәктәп, район кысаларында гына түгел, ә бөтен киңрәк масштабта аралашырга тиеш. 

Ә менә бүгенге көндә җанлы итеп аралашу өчен мөмкинлекләр киеренкерәк. 

Мондый очракта мәгълүмати технологияләрдән файдалану отышлы.  Белем бирүдә заманча мәгълүмати технологияләр куллану - бөтендөнья белем бирү процессының тотырыклы тармагына әверелде. Бүгенге көн заман мәктәбенең тормышын әлеге технологияләрдән башка күз алдына да китереп булмый. Ул белем бирү белән беррәттән хезмәттәшләрең белән аралашу, тәҗрибә уртаклашу, фикер алышу, укучыларга үз фикерләрен, кызыксынуларын, туплаган мәгълүматларын җиткерү чыганагы буларак та хезмәт итә. Шуларны исәптә тотып, районыбызның туган тел укытучылары өчен интернет челтәрендә оештырылган “Фикердәшләр” бердәм мәгълүмати - методик мәйданчыгында туган тел укытучылары, укучылар, әти-әниләр өчен татар телен өйрәнү, татар телендә сөйләшү, фикер алышу һәм өстәмә (матур) әдәбият белән кызыксындыруны арттыру максатыннан “Читтән торып уку өчен”, “Китап уку – кирәкле шәядер” исемендәге мәйданчыкларны булдыру проекты оештырылды.

Сайт эшләнлеге аша туган телдә белем алу өлкәсендә укытучы, укучы, әти-әниләрне берләштерү, “бер дулкында йөзүләренә” ирешү мөмкинлеге булачак. Билгеле, укучылар, бигрәк тә әти-әниләр тарафыннан татар теленә караш гел үк уңай түгел. Ә татар телендә өстәмә әдәбият,  матур әдәби әсәрләр уку, гомумән, юкка чыгу дәрәҗәсендә. Менә шундый проблемаларны хәл итү юлларын да чишәргә ярдәм итәр дип уйлыйм мин эле сайтның эшчәнлеге. Бүгенге көн мәктәп укучылары программа буенча кирәкле әдәби әсәрләрне дә сирәк  укый. Алар интернет челтәрендә кыскача эчтәлеге белән танышалар да, шуны укытучыга килеп сөйлиләр. Димәк, бу үзе өчен түгел, билге өчен генә укыйлар дигәнне аңлата. “Нигә китап  укымыйсың?” дигән сорауга “Нәрсәгә кирәк ул?” дип җавап бирәләр. Күпчелек әсәрләрне фильмнар яки видеоязма аша карыйлар. Без, укытучылар, фильмда китапта язылганнарның яртысы ды юклыгын аңлата алсак, бәлкем,  алар алга таба китап уку яхшы икәненә төшенерләр.  Әгәр программа буенча укырга кирәкле булган әдәби әсәрләр,  ниндидер яңа китаплар чыгу турында кызыклы  мәгълүматлар булса,  матур әдәби әсәрләр күренекле шәхесләр тарафыннан да  пропагандаланса, китап укуга кызыксыну артыр дип уйлыйм. Шулай ук, әлеге мәйданчыкларда укучыларга үз тавышларын ишетергә мөмкинлек тудыру да эзсез калмас. Бу очракта, укучы теләге буенча, үз тавышы белән  ошаткан, кызыклы, үтемле дип тапкан өзекне, шигырьне яисә башка әдәби әсәрне аудио, видеоязма рәвешендә урнаштыру мөмкинлеген булдыру күздә тотыла.

Проектның актуальлеге: интернет челтәрендәге әлеге платформа, платформадагы мәгълүмати мәйданчыклар туган тел укытучылары, укучылар, әти-әниләрне берләштерер, татар телендә фикер алышырга, телне үзләштерергә, китап уку белән кызыксындыруы чараларын оештыру мөмкинлеге тудырырга ярдәм итәр.  

Проектның киләчәк үсеше перспективлары: проект эшчәнлеген укытучылар, укучылар, әти-әниләр белән берлектә алып бару. Әлеге эшчәнлеге аша татар телендә аралашу, фикер алышу,  өстәмә (матур) әдәбият белән кызыксындыру. Рәсәйнең башка төбәкләрендәге яшәүче милләтләшләребезне фикер алышырга, аралашырга чакыру, элемтә урнаштыру.

